
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ԴԵԿՏԵՄԲԵՐԻ 27-Ի N1565-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Արդարադատության նախարարություն

	10.03.2021թ.
N //5684

	1.«Հայաստանի Հանրապետության կառավարության 2007 թվականի դեկտեմբերի 27-ի N 1565-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում առաջարկում ենք հղում կատարել նաև «Օզոնային շերտի պահպանության մասին» օրենքի համապատասխան լիազորող հոդվածին՝ նկատի ունենալով, որ Նախագծին կից ներկայացված հիմնավորման մեջ նշվում է, որ Նախագծի ընդունման անհրաժեշտությունը պայմանավորված է նախ և առաջ «Օզոնային շերտի պահպանության մասին» օրենքի ընդունմամբ, որի կարգավորման առարկան ընդլայնվել է և ներառել հիդրոֆտորածխածինները, որոնք ջերմոցային գազեր են:

	Ընդունվել է:
Նախագծի նախաբանը խմբագրվել է:


	2.«Հայաստանի Հանրապետության կառավարության 2007 թվականի դեկտեմբերի 27-ի N 1565-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագիրն անհրաժեշտ է ճշգրտել՝ մասնավորապես «փոփոխություններ» բառն անհրաժեշտ է փոխարինել «փոփոխություն» բառով՝ նկատի ունենալով, որ Նախագծի 1-ին կետի 3-րդ ենթակետն է միայն նախատեսում փոփոխություն: Սույն դիտողությունը բխում է «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջներից:

	Ընդունվել է:
Կատարվել է համապատասխան փոփոխություն:

	3. Նախագծի 1-ին կետի 1-ին ենթակետով նախատեսված փոփոխությունն առաջարկում ենք կատարել նաև որոշման Հավելվածում՝ նկատի ունենալով, որ «Հայաստանի Հանրապետության կառավարության 2007 թվականի մայիսի 17-ի N 591-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով առաջարկվող նմանատիպ փոփոխությունը նախատեսվում է կատարել ինչպես որոշման տեքստում, այնպես էլ որոշմամբ հատատված Հավելվածի տեքստում:
	Ընդունվել է:
Կատարվել է համապատասխան փոփոխություն:


	4. Նախագծի 1-ին կետի 3-րդ ենթակետով նշված կարգավորումն առաջարկում ենք նախատեսել 1-ին կետի 1-ին ենթակետից հետո:

	Ընդունվել է:
Կատարվել է համապատասխան փոփոխություն:

	2. Պետական եկամուտների կոմիտե

N 01/8-1/1746

	1.Նախագծի վերաբերյալ դիտողություններ և առաջարկություններ  չկան:

	

	2. Միաժամանակ, առաջարկում ենք 2007 թվականի դեկտեմբերի 27-ի N 1565-Ն որոշման հավելվածով հաստատված կարգի (այսուհետ՝ Կարգ) 4-րդ, 5-րդ և 6-րդ կետերով սահմանված կարգավորումները համապատասխանեցնել «Օզոնային շերտի պահպանության մասին» ՀՀ օրենքով (այսուհետ՝ Օրենք) սահմանված կարգավորումներին: Մասնավորապես, Օրենքի 9-րդ հոդվածի 3-րդ մասով և Կարգի 5-րդ և 6-րդ կետերով սահմանված՝ կարգավորվող նյութերի ներմուծման, արտահանման և տարանցիկ տեղափոխման մասին մաքսային մարմինների կողմից լիազոր պետական մարմին՝ գործարքի իրականացման ավարտից հետո ներկայացվող տեղեկատվության, ինչպես նաև ներկայացման ժամկետների միջև առկա են տարբերություններ: Օրենքի 9-րդ հոդվածի 3-րդ մասի համաձայն՝ մաքսային մարմինները կարգավորվող նյութերի ներմուծման, արտահանման և տարանցիկ տեղափոխման մասին տեղեկատվություն են ներկայացնում լիազոր պետական մարմին տվյալ գործարքի իրականացման ավարտից հետո` մեկամսյա ժամկետում, իսկ Կարգի 6-րդ կետի համաձայն՝ տեղեկատվություն են ներկայացնում մաքսային ձևակերպումների ավարտից հետո՝ մինչև հաջորդ ամսվա 25-ը: Միաժամանակ, Կարգի 5-րդ կետի 4-րդ ենթակետով սահմանված է ներկայացման ենթակա առավել մանրամասն տեղեկատվություն, մասնավորապես, ներմուծման դեպքում` ներմուծման մաքսային ձևակերպումներն իրականացրած մաքսային մարմնի անվանումն ու ներմուծման ամսաթիվը, արտահանման դեպքում` արտահանման մաքսային ձևակերպումներն իրականացրած մաքսային մարմնի անվանումն ու ամսաթիվը, տարանցիկ փոխադրման դեպքում` մուտքի և ելքի մաքսային մարմինների անվանումներն ու ամսաթվերը:

	Չի ընդունվել:
Դիրքորոշումը վերաբերում է գործող իրավական ակտին և այս նախագծի կարգավորման առարկան չէ:



	3.Միաժամանակ, առաջարկում ենք վերանայել Կարգի 3-րդ կետի 2-րդ ենթակետով սահմանված՝ ՀՀ պետական եկամուտների կոմիտեի տարածքային մարմինների (մաքսային մարմինների) կողմից Կարգի 5-րդ կետի 4-րդ ենթակետով սահմանված տվյալներն ու փաստաթղթերը հաշվառման գրքում գրառելու միջոցով վարման գործընթացին վերաբերող կարգավորումը, հաշվի առնելով, որ նշյալ գործընթացը կարող է կազմակերպվել նաև «ՀՀ արտաքին առևտրի ազգային մեկ պատուհան» համակարգի (trade.gov.am) հնարավորությունների շրջանակներում:
	Չի ընդունվել:
Մինչև համակարգի գործարկումը տվյալների հավաքագրումը կատարվում է գործող իրավական ակտով:


	3. Էկոնոմիկայի նախարարություն

	22.02.2021թ.
  N 01/1677

	1. 1-ին կետի 1-ին ենթակետում, առաջարկում ենք «վերնագրում, 1-ին կետում և Որոշման հավելվածի» բառերը փոխարինել «վերնագրում և ամբողջ տեքստում» բառերով։

	Ընդունվել Է:
Կետը խմբագրվել է:


	4. Ֆինանսների նախարարություն

	10.02.2021թ.
N 01/8-1/1747

	Դիտողություններ և առաջարկություններ  չկան:
	



